
BPN Монгол



Швейцарын BPN Сангийн Монгол дах салбарын 10
жилийн ой

 BPN буюу Бизнес Профешиналс Нетворк Сан нь 1999 онд
бизнес эрхлэгч Юрг Оппрехтийн санаачлагаар үүсгэн
байгуулагдсан бөгөөд Щвейцарын Берн хотод төвтэй үйл
ажиллагаа явуулдаг байгууллага юм. 

Бид хөгжих чадвар, хүсэл эрмэлзэлтэй жижиг, дунд бизнес
эрхлэгчдийг дэмжин ажилладаг бөгөөд бизнес көүчинг болон
зөвлөх үйлчилгээ, бизнесийн удирдлагын сургалтууд,
санхүүжилт болон бизнес эрхлэгчид нетворкинг хийх
боломжтой BPN -ийн нийгэмлэг гэсэн үндсэн чиглэлүүдээр үйл
ажиллагаагаа явуулж байна.  

Аливаа компанийн хөгжлийн гол түлхүүр нь тууштай,
компанидаа хөрөнгө оруулалт хийж, түүнийгээ улам хөгжүүлдэг
бизнес эрхлэгч өөрөө байдаг. 

BPN-ийн гол зорилго нь тогтвортой ажлын байр бий болгох
явдал бөгөөд мөн бизнес эрхлэгчийг чадавхжуулснаар бид
тухайн нутгийн эдийн засгийн хөгжилд өөрсдийн хувь нэмрийг
оруулан ажилладаг билээ. 

BPN өнөөдөр Киргиз, Никарагуа, Руанда, Монгол болон Гүрж
зэрэг орнуудад үйл ажиллагаагаа тогтвортой явуулж байна.
1999 онд үүсгэн байгуулагдсан цагаасаа хойш нийт 1600 орчим
компанид бизнесийн зөвлөх үйлчилгээ үзүүлэн, 2000 гаруй
сургалтыг зохион байгуулж, 28 000 ажлын байрыг нэмэгдүүлэн
ажилласан байна.

BPN Сангийн Монгол дах салбарыг 2012 онд Швейцарын
хөгжлийн агентлагийн урилгаар анх нээж байсан бөгөөд үүнээс
хойш даруй  амжилттай арван жилийг бид бизнес
эрхлэгчидтэйгээ хамт үдлээ.
Цаашид ч BPN Сан Монгол Улсад урт удаан хугацаанд үйл
ажиллагаагаа улам өргөжүүлэн, хөгжүүлж ажиллах болно.

Бид 2022 оны 6-р сарын 13-ны өдөр 10 жилийн ойн баяраа 
 тэмдэглэх бөгөөд BPN-ийн хөтөлбөрийн оролцогчид та
бүхнийгээ энэхүү ойн баярт хүрэлцэн ирэхийг урьж байна. 
Нийт компаниуддаа BPN-ийн нэрийн өмнөөс ажлын өндөр
амжилт, сайн сайхан бүхнийг хүсэн ерөөе.
 

BPN Монгол 
салбарын захирал: 

Маркус Эппэр



Ирээдүйд өсөх боломжтой, инновцлаг бизнесийн санаатай байх,
Хамтран ажиллах зөв баг бүрдүүлэх, 
Зах зээлийн болон өрсөлдөөний шинжилгээ бүхий бизнес төлөвлөгөө
боловсруулах, 
Анхны загвараа гаргах, 
Санхүүжилтийг тодорхой болгох.

BPN гарааны бизнес эрхлэгчдийг дэмжин ажиллаж байна

BPN бизнесийн санаагаа хэрэгжүүлэх гэж буй гарааны  бизнес эрхлэгчдийг
чадавхжуулан ажиллаж байна. Энэ нь стартап бизнесийг анх эрхлэхэд нэн
шаардлагатай бизнесийн чадвар, хувийн болон нийгмийн бусад чадварыг
хөгжүүлэхэд дэмжин ажиллах бөгөөд тодорхой бизнесийн санаа бүхий хүмүүсийг
BPN-ийн мэргэжилтнүүд сургах үйл явц юм.
Үүнээс гадна гарааны бизнес эрхлэгчид менторын хөтөлбөрт хамрагдах
боломжтой. Туршлагатай бизнес эрхлэгчид өөрсдийн туршлага мэдлэгээ
хуваалцаж, бизнесийн харилцаа үүсгэхэд дэмжин ажиллана. Ингэснээр гарааны
бизнес эрхлэгчид зах зээл, шинэ технологи, удирдлагын стратеги, санхүүжилтийн
боломжуудын талаарх ойлголтоо улам гүнзгийрүүлэх боломжтой болох юм.
    
Ихэнх хүмүүс бизнес эрхлэхийг хүсдэг ч санаагаа хэрхэн бодитоор, зөв
хэрэгжүүлэхээ төдийлөн мэддэггүй. Үүний тулд дараах зүйлүүдийг зайлшгүй
анхаарах зүйтэй: 

Гарааны бизнес эрхлэгчдийн гол том эрсдэл бизнесийн туршлага дутагдах явдал
байдаг. Мөн өөр нэг эрсдэл нь тухайн зах зээлд хэр амжилттай байх боломжтойг
таамаглахад хэцүү явдал юм. Эдгээр шалтгаануудын улмаас амжилт олоогүй
гарааны төслүүдийн тоо цөөнгүй. 
 
Хэдий чинээ зөв бэлтгэнэ төдий чинээ амжилттай байна. Гарааны бизнес
эрхлэгчдэд сайн зөвлөгч зайлшгүй хэрэгтэй. 

Бизнесийн шинэлэг  санаагаа хэрэгжүүлэн, амжилттай бизнес эрхлэгч болоход
тань чиглүүлэн ажиллахад BPN-ийн үүд хаалга үргэлж нээлттэй байх болно. 

Маркус Эппер 
BPN Монгол салбарын захирал



Уян хатан байх,
Алдаанаасаа суралцах
Аливаа бэрхшээл тулгарахад нөхцөл байдалд нийцсэн хариу арга хэмжээ авах 

Зорилгоо илүү тодорхой, томоор олж харах,
Өөрсдөдөө боломж байгааг олж харж чадах ба ажилтнууд нь ажил /төсөлдөө

Компанийн удирдлагууд болон ажилтнууд хийж буй зүйлээ хэрхэн хийх талаар

Ажайл  чадвартай байна гэдэг нь хамгийн ухаалаг эсвэл бүгдийг зөв хийнэ гэсэн үг
биш харин: 

чадвартай байхыг хэлнэ. 
Тэгвэл яагаад бизнес эрхлэгчид энэ чадварыг эзэмших нь чухал вэ? 
Өнөөгийн хурдацтай өөрчлөгдөж буй бизнесийн орчинд амжилтад хүрэхийн тулд
“шинэ нөхцөл байдал”-д хурдан дасан зохицож чаддаг байх нь чухал. 
Та болон танай хамт олон удирдлагын хатуу зааварчилгаанаас үл хамааран
хамтран ажиллаж зорилгодоо хүрэхэд бэлэн үү? Танай компанид ажайл сэтгэлгээ
хэр хөгжсөн бэ? 
BPN-ийн Швейцар болон Монгол бизнес экспертүүд бизнесийн удирдлагын суурь
мэдлэг олгох сургалт болон бизнес көүчинг үйлчилгээгээрээ хөтөлбөрийн
оролцогчдынхоо ажайл чадварыг хөгжүүлэхэд түлхүү анхаарлаа хандуулан
ажиллаж байна. Бизнес эрхлэгчдийн хэвшмэл сэтгэхүйг өөрчилж  өсөлтийн
сэтгэхүйд хүргэн тэдний ажайл чадварыг нэмэгдүүлэх нь манай экспертүүдийн гол
зорилго юм.  
Харин өсөлтийн сэтгэхүйтэй бизнес эрхлэгчид бүтэлгүйтэл, алдаагаа өсөх боломж
гэдгийг хэдийн олж харан бизнес көүчинг үйлчилгээнд түлхүү хамрагдаж
өөрсдийгөө хөгжүүлж байна. Ингэснээрээ:

алдаа гаргасан ч түүнийхээ талаар удирдлагуудтайгаа ярилцаж, асуулт асууж
залруулах боломжтойг олж хардаг, 

байнга өөрсдөөсөө асууж зорилготойгоо уялдуулж, төлөвлөн ажилладаг.  
Бизнес эрхлэгчдийн ажайл чадварыг хөгжүүлэхэд бизнес көүчийн туслалцаа
байнга хэрэгтэй байдаг бөгөөд энэ дэмжлэгийн тусламжтайгаар хэвшмэл
сэтгэлгээг халж амжилтад хүрдэг боломжтой гэдгийг олж харах юм. 

2021 он бидний хувьд “Хямралыг боломж“ болгосон жил
байлаа. Хямралын үед BPN-ийн хөтөлбөрийн оролцогчид “шинэ
нөхцөл байдал”-д дасан зохицож өөрийгөө болон бизнесээ
шинээр нээх хэрэгцээ шаардлагатай тулгарсан. Энэ нь илүү
хурдан шуурхай, уян хатан, богино хугацаанд суралцаж,
түүнийгээ бизнестээ хурдан хэрэгжүүлэх шаардлага гэсэн үг юм.  
Хямралыг даван туулахад ажайл сэтгэлгээтэй баг хамт олон
бүрдүүлэх, ажайл чадварыг хөгжүүлэх нь дэлхий нийтийн тренд
болоод байна.

“Ажайл чадвар нь хүмүүсийг нээлттэй байж, байнгын өөрчлөлтөд
дасан зохицож, хамт ажиллаж буй хүмүүстэйгээ асуудалтай
байсан ч бүтээлчээр ажиллахад бэлэн байхыг шаарддаг.”
 

BPN-ийн 
Хөтөлбөрийн 
удирдагч:

О.Эрдэнэсүрэн

Көүчингээр бизнес эрхлэгчдийн ажайл чадварыг  
сайжруулах нь:



“Богино хугацааны хөрвөх чадварын төлөвлөлт” онлайн сургалт 
Санамсаргүйгээр энэ сургалтад суусан маань маш азтай тохиол боллоо. Сургалтаас
компанидаа хэрэгтэй олон чухал зүйлсийг сурлаа. Огт мэдэхгүй зүйлээ
ойлгомжтойгоор тайлбарлуулан, цагийг үр бүтээлтэй өнгөрөөсөн.
Онлайнаар зохион байгуулагдсан хэдий ч ямар нэгэн чирэгдэлгүй, ойлгомжтой
байгаа нь сайхан санагдлаа. Мөн өөрийн компанийн хөрвөх чадварын
төлөвлөгөөтэй боллоо. Хөрвөх чадвар нь компанид ямар чухал гэдгийг ойлгож
авсан. Цаашдаа ийм сургалтууд олон байгаасай гэж хүсэж байна. 
BPN-ийн хамт олондоо ажлын амжилт хүсье.

Чих хамар хоолойн “Жаргал” эмнэлгийн
захирал, хөтөлбөрийн оролцогч 

Э.Оюунчимэг

BPN-ийн 2021 оны 10-р сарын 13-15-ны хооронд зохиогдсон “Бизнесийн
удирдлага” сургалтад оролцлоо. Бизнес эрхлэгч хүн бизнес төлөвлөгөө гаргах нь
маш чухал зүйл байдаг гэдгийг ойлгож авлаа. Сургалт хотын төвд дуу чимээ
багатай тохитой орчинд зохион байгуулагддаг нь таалагдлаа.
Сургагч багш маш зөв тодорхойлолтыг гарган өгч шийдлийг олж өгөхөд минь
тусаллаа.
BPN-ийн хөтөлбөрт хамрагдсандаа маш их баяртай байна. Мэргэжилийн төвшинд
бизнес эрхлэх боломжийг нээж өгсөн танай хамт олонд баярлалаа.
Амжилт хүсье!

“Их өсөлт” ХХК-ийн захирал, хөтөлбөрийн
оролцогч 

Х.Ихбаяр 



BPN-ийн 
Бизнес көүч:

Х.Ундармаа

Тоног төхөөрөмжийн хөнгөлөлттэй санхүүжилт

 ХААН Банк болон BPN Сан нь урт хугацаат санхүүжилтийн гэрээ
байгуулан стратегийн түншлэлийг амжилттай эхлүүлсэн билээ.
Уг хамтын ажиллагааны зорилго нь жижиг, дунд бизнес
эрхлэгчдэд шаардлагатай санхүүжилтийн дэмжлэгийг
үзүүлэхийн зэрэгцээ бизнесээ тогтвортой явуулахад зайлшгүй
шаардлагатай бизнесийн удирдлагын мэдлэгийг олгох цогц
үйлчилгээгээр бизнес эрхлэгчдийг чадавхжуулан хөгжүүлэх
явдал юм.
Уг санхүүжилтийг ХААН Банк болон BPN Сангийн хамтарсан
хөтөлбөрт хамрагдсан бизнес эрхлэгчдэд олгож эхэлсэн бөгөөд
бизнесийн зөвлөх үйлчилгээгээр санхүүжилтийг илүү үр дүнтэй
болгоход BPN-ийн гадаад болон дотоодын мэргэжилтнүүд
дэмжиж ажиллах нь энэ хөтөлбөрийн онцлог юм.  Цаашлаад
хамтын ажиллагааны гэрээнд дурдсанаар дараагийн шатны
санхүүжилтүүдийг тодорхой шаардлага хангаж буй бизнес
эрхлэгчдэд олгохоор төлөвлөж байгаа бөгөөд ингэснээр
хэрэгцээт санхүүжилтийн хүртээмжийг нэмэгдүүлэх зорилготой
юм. 

Жижиг, дунд үйлдвэрлэлийг эрчимтэй дэмжиж, бодлогоор
хөгжүүлэх нь Монгол Улсын болоод дэлхийн улс орнуудын нэн
тэргүүний зорилго билээ. Уг бодлогын хүрээнд олон төсөл
хөтөлбөр, дэмжлэгүүдийг засгийн газрын зүгээс хэрэгжүүлж
байгаа ч үйлдвэрлэл, үйлчилгээ эрхлэгчдэд төдийлөн
хүртээмжтэй байж чаддаггүй. Энэ нь жижиг, дунд үйлдвэрийг
хөгжүүлэх сангийн хөнгөлөлттэй зээлд хамрагдсан нийт
төслүүдийн 15 % нь л хөнгөлөлттэй санхүүжилт авч статистик
дүнгээс тодорхой харагдаж байна. 

BPN Сан нь энэхүү бодлогын хүрээнд өөрсдийн үйл ажиллагааг
улам идэвхжүүлэн, бизнес эрхлэгчдэд нэн тэргүүний хэрэгцээт
тоног төхөөрөмжийн хөнгөлөлттэй санхүүжилтийг ХААН
Банкаар дамжуулан олгож жижиг, дунд үйлдвэрлэлийн хөгжилд
өөрсдийн хувь нэмрээ оруулан ажиллаж байгаа билээ. 



 Уг чадавхжуулах хөтөлбөрийн дагуу BPN-ээс зохион байгуулагддаг 

• “Санхүүгийн менежмент” 
• “Хамт олноо удирдахуй”
• “Зөрчлийн менежмент” 
• “Цагийн менежмент”

зэрэг бизнесийн удирдлагын сургалтад сургуулийн удирдлага, менежер, багш
нарыг хамруулан хувь хүн болон мэргэжлийн ур чадваруудыг дээшлүүлээд байна.
Манай сургуулийн онцлог болсон нэмэлт хөтөлбөрийн хичээлүүдэд Швейцар,
Герман улсын боловсролын хөтөлбөрт тусгагдсан ёс зүйн хичээл, санхүүгийн
боловсрол, бичгийн ажил, төсөлт хичээл зэрэг багтдаг нь биднийг Швейцарын
байгууллагуудтай холбоотой ажиллах гол шалтгаан болдог. Одоогоор бид
Швейцарын хөрөнгө оруулалттай 3 байгууллага, 4 бага, дунд сургууль болон
мэргэжил нэгт олон багш, сурган хүмүүжүүлэгч, заах арга зүй, менежментийн
Швейцар зөвлөхтэй болжээ. 
Энэ бүхний эхлэл нь BPN-ийн нийгэмлэгийн хүрээнд 2019 оны хавар зохион
байгуулсан Бизнес аяллын хөтөлбөрт хамрагдсаны үр дүн гэдгийг би энд зориуд
тодотгон хэлмээр байна. Тус хөтөлбөрийн хүрээнд бид Швейцарын жижиг, дунд
үйлдвэрлэл эрхэлдэг олон байгууллагын үйл ажиллагаатай танилцан, туршлага
хуримтлуулж чадсан. Хөтөлбөрөөс гадна тухайн үеийн сургуулийн зөвлөх Peter
Aisslinger-ийн дэмжлэгээр өөрийн боловсрол судлалын аяллыг үргэлжлүүлсэн
билээ. 
BPN Монгол салбарын захирал Э.Маркус манай сургуулийн онцлог, ашгийн төлөө
бус ажилладаг бизнесийн зарчмыг сайтар ойлгон биднийг Швейцарын Swiss
Contact, SEC байгууллагатай холбож өгсөн нь бид өөрсдийн боловсруулсан
“Сургууль хөгжүүлэх загвар”-ын хүрээнд багш, сурган хүмүүжүүлэгчдийнхээ заах
арга зүй, сурган хүмүүжүүлэх ухаан болон бусад мэргэжлийн ур чадварыг
дээшлүүлэх, сургуулийн дотоод үйл ажиллагаа, менежментийг сайжруулахад
дэмжлэг үзүүлэх зорилгоор Швейцар зөвлөх захирал Б.Андрэа-тэй өнгөрсөн 2
жилийн хугацаанд өнөөдрийг хүртэл хамтран ажиллаж байна. 

"Монте роза" сургуулийн захирал,
хөтөлбөрийн оролцогч 

Б. Оргил

 Монтэ роза сургууль нь Швейцарын
BPN сангийн хөтөлбөрт 2018 оноос
хамрагдан, хамтын ажиллагааны
гэрээ байгуулан ажиллаж байна.






2018 онд манай сургууль МУИС, Швейцарын BPN сан, Дэлхийн Монгол угсаатан, эх
үрсийн нийгэмлэгтэй хамтран зохион байгуулсан “Хүн төвт нийгэм ба ёс зүй”
сэдэвт форумд Э.Маркус захирлын “Бизнесийн ёс зүй” сэдэвт илтгэл тавигдсан
байдаг. Мөн сургуулийн дотоод үйл ажиллагаанд хамаарах “Швейцарын нэг өдөр”,
“Үсэглэлийн аварга шалгаруулах” англи, герман хэлний тэмцээн зэрэгт зочноор
уригдан ажилладагт бид үргэлж талархдаг. 
Санхүү, менежментийн хүрээнд хэзээ ч, ямар ч үед  BPN-тэй холбоо барин
туслалцаа, дэмжлэг авч чаддагтаа мөн миний зүгээс баяртай байдаг. Бидний
хамтын ажиллагааны үр дүн, хамтдаа байсан дурсамж, диалоги бүхнийг эргээд нэг
харахад BPN сангийн хамт олон бидэнд ямар олон сайхан боломж, бололцоог нээж
өгдөг, бидний замыг гэрэлтүүлсэн гүүр болон ажилладаг байгууллага болохыг
ойлгож, ухаарч байна.  
Энэ бүхний ард зохион байгуулалт, төгс гүйцэтгэлийг хариуцан ажилладаг,
харилцагч байгууллага бүрдээ эелдэг, найрсаг, маш дотно, чин сэтгэлээсээ ханддаг
BPN сангийн Монгол дах ажилчид болон байгууллагын нийт хамт олонд
сургуулийнхаа зүгээс хамгийн сайн, сайхан бүхнийг хүсэн ерөөе. Олон улсын
байгууллага хэрхэн эрх ямбагүй, маш энгийн, нөхөрсөг, нээлттэй, хүнд сурталгүй
ажиллаж болдгийг Монголын олон жижиг, дунд бизнес эрхлэгчдэд зөв улгэр
дуурайл үзүүлэн ажиллаж буйд их баярлалаа. 



"Мойлай Ворлд" 
ХХК-ийн
захирал

Б.Оюунхишиг

 Манай үйлдвэр 2020 оны 5 сард үүсгэн байгуулагдсан бөгөөд
2021 оны 1 сарын 24-ний өдөр албан ёсоор аж ахуйн нэгжээр
бүртгүүлэн, өдөрт дунджаар 50 ширхэг чихмэл тоглоом
үйлдвэрлэх үйлдвэрлэлийн хүчин чадалтайгаар үйл
ажиллагаагаа тогтмол явуулж байна.
Бид энэ хугацаанд онлайнаар бүтээгдэхүүнээ борлуулж, мөн
Япон улс уруу  бүтээгдэхүүнээ экспортолж эхэлсэн бөгөөд
одоогоор 6-10 хүнийг ажлын байраар ханган ажиллаж байна. 

Бидний зорилго:

Дотоодын түүхий эдийг ашиглан, байгаль орчин болоод
хүүхдийн биед сөрөг нөлөөгүй, хог хаягдалгүй брэнд
бүтээгдэхүүн бий болгож, дотоодын үйлдвэрлэлийг нэмэгдүүлж,
гаднын зах зээлд нэвтрүүлэх.
 

Бидний зорилт:

Бүтээгдэхүүний нэр төрөл болон ажиллах хүчин чадлаа
нэмэгдүүлж, хүүхдийн хүмүүжилд эергээр нөлөөлөхүйц тэр
дундаа байгаль дэлхий, гэр бүлээ хайрлаж хүндлэх, аюулгүй
амьдралыг сурталчлах видео контент бүтээж, түүгээрээ
дамжуулан өөрсдийн бүтээгдэхүүнийг таниулах, хөгжүүлэх
зорилт тавин ажиллаж байна.
 
Манай бүтээгдэхүүний онцлог:

Манай чихмэл тоглоом нь 100% монгол хонины ноосноос бүтдэг
бөгөөд ямар ч будагч бодис, нийлэг материал, хуванцар
ашигладаггүй гар ажиллагаагаар хийгддэг эко бүтээгдэхүүн юм.
Мөн сав баглаа боодол, шошго зэргийг илүү эко байлгах үүднээс
бүрэлтгүй хайрцаг болон даавуун уутанд хийдэг нь брэндийн үнэ
цэн утга агуулгыг илэрхийлнэ.

Манай улсад импортлогдож байгаа маш олон төрлийн чихмэл
тоглоом байдаг. Эдгээр нь хуванцар, хар тугалганы орц, нийлэг
материалаар хийгддэг учраас  хүүхдийн биед харшил өгдөг мөн
маш олон төрлийн химийн элементүүдийг агуулдаг болох нь
судалгаагаар тогтоогдсон байдаг.

Иймээс ирээдүй хойчдоо үлдээх байгаль дэлхийд ээлтэй
бүтээгдэхүүнийг дотооддоо үйлдвэрлэхээр бид хичээн ажиллаж
байгаа билээ.

https://bpn.bsi-crm.com/bsicrm/?dl=domain-70c89635-f8fd-42f5-8afa-c44e41e72043
https://bpn.bsi-crm.com/bsicrm/?dl=domain-70c89635-f8fd-42f5-8afa-c44e41e72043
https://bpn.bsi-crm.com/bsicrm/?dl=domain-70c89635-f8fd-42f5-8afa-c44e41e72043


Миний бие BPN байгууллагатай 2021 оноос эхлэн албан ёсоор
гэрээ хийн, хөтөлбөрт нь хамрагдаж эхэлсэн бөгөөд BPN-ийн
бизнесийн удирдлагын сургалтуудад хамрагдаж байгаадаа
сэтгэл хангалуун байдаг.

Миний хувьд жижиг бизнес эрхлээд удаагүй байгаа учраас
санхүү болон бусад бизнесийн мэдлэг хангалттай биш гэж
үзсэнээр энэхүү байгууллагатай хамтарч ажиллахаар шийдсэн
бөгөөд сургалтуудад суух явцдаа чухал мэдлэгүүдээ олж аван,
бизнестээ хэрэгжүүлж байна. 

Энэ нь миний компанидаа оруулж байгаа бодитой хөрөнгө
оруулалт гэж би боддог. 
Учир нь ямар нэгэн материаллаг зээл тусламжаас илүүтэйгээр
оюуны хөрөнгө нь насан туршид үлдэх үнэ цэнтэй хөрөнгө
оруулалт юм. 
 
2 жилийн хугацаанд бүх сургалтууддаа суусны дараа маш
цэгцтэй, ойлгомжтой, симтэйгээ, санхүүгийн тооцоололтой байх
бүх талын мэдлэгийг бүрэн эзэмшсэн байна гэдэгтээ итгэлтэй
байна.

Цаг үеэ олсон зөв мэдлэг, мэдээлэл, мэргэжлийн зөвлөгөөг өгч
байгаа BPN-ийн хамт олондоо баярлалаа. 
 
Хүндэтгэсэн

Б.Оюунхишиг



Манай компанийн хамт олон BPN хөтөлбөрт хамрагдсанаас эхлэн хувь хүн, хамт
олноо хөгжүүлэх олон төрлийн мэдлэг ойлголтыг хөтөлбөрийн сургалтуудаас авсаар
байна. Мөн Швейцар улс дахь бизнес аяллаар тус улсын бизнесийн
байгууллагуудаас туршлага судалж, Швейцар улсын гал тогооны тоног төхөөрөмж
үйлдвэрлэдэг Хугентоблер компаниар дамжуулан Итали улсаас гүн хөлдөөгч болон
котлет хэвлэгч машиныг худалдан авч, шинэ техник технологиор үйл ажиллагаагаа
өргөтгөсөн. Улмаар 2021 оны 01 дүгээр сараас “Meatart” брэндийг үүсгэн байгуулж,
20 нэр төрлийн гүн хөлдөөлтийн хагас боловсруулсан махан бүтээгдэхүүнийг
үйлдвэрлэж, өнөөдрийн байдлаар 20 гаруй ажилтантайгаар ажиллаж байна. 
Бидний хувьд Швейцар улсын мэргэжлийн бизнесийн байгууллагын хөтөлбөрт
хамрагдан, оновчтой сургалтад хамрагдаж, олон улсын түвшинд туршлага судална
гэдэг бол цаашдын компанийнхаа хөгжилд оруулж байгаа томоохон боломж гэж
ойлгодог. Монголын олон бизнесийн байгууллагууд энэхүү хөтөлбөрт хамрагдаж,
хувь хүн болон өөрийн бизнестээ илүү боломж, хөгжлийг нээгээсэй гэж би хүсэж
явдаг. 
BPN Нийгэмлэг нь бүтэц бүрэлдэхүүнээ шинэчлэн, 2022 оны явуулах үйл
ажиллагаандаа Монгол улсад үйл ажиллагаа эрхэлж байгаа аж ахуйн нэгжүүдэд
BPN-ийн хөтөлбөрт хамрагдах, бизнесээ өргөжүүлэх, зөвлөгөө авах, ажилчдаа
хөгжүүлэх, гадаад улсын бизнес аялалд оролцох болон бусад бизнес эрхлэгчидтэй
хамтран ажиллах боломжуудыг системтэйгээр төлөвлөж байна. Мөн 2022 онд
дотооддоо суралцаж хөгжихийн зэрэгцээ цар тахлын нөхцөл байдлаас хамааран
Швейцар, Киргиз улсын бизнес аялалд аялал жуулчлал, нэхмэл, оёдлын үйлдвэрлэл
эрхлэгчдэд илүү туршлага солилцох, хамтран ажиллах боломж байгааг дуулгахад
таатай байна. 
Швейцар улсын бизнесийн хөгжил, ололт амжилтаас суралцаж, улмаар өөрийн
бизнестээ бодит ахиц дэвшлийг авчрахын төлөө өндрөөс өндөр оргил өөд хамтдаа
зорихыг эрхэм нийгэмлэгийн гишүүд болон шинээр нэмэгдэх гишүүддээ уриалж, бас
амжилт хүсэж байна. 

 Миний бие 2019 онд Швейцарын BPN
Сангийн Монгол дахь хөтөлбөрийн
оролцогч болж, Швейцар улсын бизнес
аялалд хамрагдсан бөгөөд 2021 оноос
BPN нийгэмлэгийн удирдах зөвлөлийн
бүрэлдэхүүнд орж ажиллаж байна. 
Миний хувьд “Алтан элч” ХХК-ийн
үүсгэн байгуулагч, ерөнхий захирлаар
ажилладаг ба хоол үйлдвэрлэлийн
салбарт үйл ажиллагаа эрхэлж байна.

BPN нийгэмлэгийн удирдах зөвлөлийн 
гишүүн 
Б.Энхзул 

Монгол орноо Швейцар лугаа хөгжүүлэхийн тулд оргил өөд хамтдаа!



70113309, 77113309

info@bpn.mn

www.bpn.mn

 ХӨТӨЛБӨРИЙН ОРОЛЦОГЧДЫН СЭТГЭГДЭЛ

"Либра Энержи" ХХК-ийн зүгээс  Эрдэнэтуяа миний бие
бизнесийн удирдлагын 3 өдрийн сургалтад хамрагдан их зүйлийг
сурч авлаа. Уг сургалт юугаараа онцлог вэ? гэхээр бизнес эрхлэгч
хүмүүст маш энгийнээр, ойлгомжтой онолпрактик хослуулан зааж
байгаад байна. 
Аливаа зүйлийг хийж удирдан явуулах нь төлөвлөлт, болон
зааварчилгаагаар хийгдэх ёстойг ойлгуулсан сайхан сургалт
боллоо.
Цаашид танай байгууллагын зүгээс явагдах сургалтад хамрагдах
хүсэлтэй байна. 
BPN-ийн хамт олондоо баярлалаа. 

Либра Энержи ХХК
С. Эрдэнэтуяа

Үр өгөөжтэй практикт суурилсан мэдээл сайтай сургалт байлаа.
Нэг өдөрт олж авсан энэ их мэдлэгээ бататгах, санах, хэрэгжүүлэх
олон сэдэл  олж авлаа.
Амралтгүй, өдөр шөнөгүй бидний төлөө ажилласан BPN-ийн баг
болон Маркус багшдаа баярлалаа.

Хаан Сүү ХХК
Г. АриунцэцэгБА

